
 
 
 
 

ᐅᖃᐅᓯᐅᔪᖅ 

ᐊᓂᒍᐃᓇᓱᖕᓂᖏᑦ ᒪᕐᕉᒃ ᒪᒃᑯᒃᑑᒃ ᓄᓇᕗᒻᒥ 

ᐊᓯᐅᖅᑲᓚᐅᖅᑎᓪᓗᒋᑦ 

ᐋᒡᒋᓯ 7, 2025 

ᐃᖃᓗᐃᑦ, ᓄᓇᕗᑦ 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᑕᐃᕕᑦ ᐊᕿᐊᕈᖅ, ᐅᓪᓗᒥ 

ᓴᖅᑭᑦᑎᖅᑲᐅᕗᑦ ᐅᑯᓂᖓ ᐅᖃᐅᓯᒃᓴᓂᑦ:  

"ᓇᓗᓇᐃᖅᓯᔪᒪᕗᖓ ᓇᒡᓕᒍᓱᑦᑎᐊᕋᒪ ᐃᓚᒌᓂᑦ, ᐱᖃᓐᓇᕆᔭᖏᓐᓂᑦ ᓄᓇᓕᖕᒥᐅᓂᓪᓗ 

ᐅᒍᐊᕐᓇᖅᑐᒃᑰᕐᓂᖏᓐᓄᑦ ᒪᕐᕉᒃ ᒪᒃᑯᒃᑑᒃ ᓄᓇᕗᒻᒥᐅᑦ, ᑖᒃᑯᐊᒃ ᑎᒥᖏᑦ ᓇᓂᔭᐅᓵᓚᐅᖅᑑᒃ. 

ᑖᒃᑯᐊ ᐊᓯᐅᔨᔭᐅᔪᑦ ᐃᒃᐱᒋᔭᐅᕐᔪᐊᖅᐳᑦ ᓄᓇᕘᓕᒫᒥ. ᐋᓐᓂᐊᕆᔭᖅ ᐅᖃᐅᓯᕆᒐᒃᓴᐅᙱᒻᒪᑦ, 

ᑕᐃᒪᑐᖅ ᑕᒪᓐᓇ ᐅᑎᖅᑎᑦᑎᓂᖅ ᐃᓗᐊᖅᓯᕚᓪᓕᖅᑎᑦᑎᓂᐊᖅᐳᖅ ᐱᕕᒃᓴᖃᖅᑎᑦᑎᓗᓂᓗ 

ᒪᒥᓴᕐᓂᕐᒥᒃ.  

ᖁᔭᓐᓇᒦᓪᓚᕆᑦᑕᒃᑲ ᓄᓇᓕᖕᓂ ᕿᓂᖅᑏᑦ, ᓄᓇᓕᖕᓂ ᐃᑲᔪᖅᑏᑦ, ᐸᓖᓯᒃᑯᑦ, JRCC Trenton, 

ᐊᒻᒪᓗ ᑕᐃᒃᑯᐊᓕᒫᑦᑎᐊᖅ ᑲᑎᓚᐅᖅᑐᑦ ᐃᑲᔪᖅᑐᐃᓪᓗᑎᒃ ᕿᓂᖅᑐᓂᒃ ᐊᒻᒪᓗ 

ᐅᑎᖅᑎᑦᑎᓇᓱᐊᓚᐅᖅᑐᑦ. ᐊᖏᖅᓯᒪᓂᕆᔭᐃᑦ ᓇᒡᓕᒍᓱᖕᓃᓪᓗ ᐊᒃᓱᕈᕐᓇᖅᑐᒃᑰᖅᑎᓪᓗᑕ 

ᐊᓯᔾᔩᓂᖃᓚᐅᖅᑐᖅ − ᐃᑲᔪᑐᐃᓐᓇᓚᐅᙱᒻᒪᑦ ᑖᒃᑯᓂᖓ ᒪᒃᑯᒃᑐᓂᒃ ᐊᖏᕐᕋᖅᑎᖦᖢᒋᑦ, ᑭᓯᐊᓂ 

ᑕᑯᒃᓴᐅᑎᑦᑎᓚᐅᕐᒪᑦ ᑲᒪᒋᔭᖃᑦᑎᐊᕐᓂᕐᒥ ᐃᒃᐱᒍᓱᑦᑎᐊᕐᓂᕐᒥᒡᓗ ᖃᑕᙳᑎᖏᓐᓂ ᓄᓇᓕᖕᓂᓗ 

ᑖᔅᓱᒥᖓ ᕿᒃᓵᒍᑎᖃᖅᓯᒪᔪᓂᒃ.  

ᐃᖅᑲᐃᑎᑕᐅᕗᒍᑦ ᓴᙱᓂᕐᒥᒃ ᐱᑕᖃᕐᓂᖓᓂᒃ ᓄᓇᑦᑎᓐᓂ ᑲᑎᔾᔪᑎᖃᕌᖓᑦᑕ 

ᐊᓯᐅᔨᔪᖃᖅᑎᓪᓗᒍ. ᒐᕙᒪᕗᑦ ᐱᓕᕆᖃᑎᖃᐃᓐᓇᕐᓂᐊᖅᐳᑦ ᐱᓕᕆᖃᑎᒋᔭᑦᑎᓐᓂᒃ 

ᓴᙱᒃᑎᒋᐊᕐᓗᒍ ᕿᓂᖃᑦᑕᕐᓂᖅ ᐊᒻᒪ ᐅᑎᖅᑎᑦᑎᓇᓱᖕᓂᖅ, ᐊᒻᒪ ᓄᓇᕗᒻᒥᐅᑦ ᐃᑲᔪᖅᑐᕐᓗᒋᑦ 

ᕿᒃᓵᒃᑐᖃᖅᑎᓪᓗᒍ ᐊᒻᒪ ᒪᒥᓴᖅᑎᓪᓗᒋᑦ.” 

ᐅᖃᐅᓯᒃᓴᑦ ᐊᑐᐃᓐᓇᐅᔪᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Statements are available in Inuktitut, English, Inuinnaqtun and French on www.gov.nu.ca. 
Uqautit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ: 

ᕋᐃᓕ ᒪᒃᕘᓴᓐ 

ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᑐᓴᐅᒪᔪᓕᕆᔨᖏᑦ 

ᓄᓇᓕᖕᓂ ᐱᔨᑦᑎᕋᖅᑎᒃᑯᑦ 

867-222-4262 

CS@gov.nu.ca  

